
Shrirama-Krishna Viloma Kavyam (kavi sUrya)

ஶ்ரீராமக்ரு’ஷ்ண விலோம காவ்யம் (கவி ஸூர்ய)

தம் பூ⁴ஸுதாமுக்திமுதா³ரஹாஸம்
வந்தே³ யதோ ப⁴வ்யப⁴வம் த³யாஶ்ரீ: ।

ஶ்ரீயாத³வம் ப⁴வ்யப⁴தோயதே³வம்
ஸம்ஹாரதா³முக்திமுதாஸுபூ⁴தம் ॥ 1॥

சிரம் விரஞ்சிர்ந சிரம் விரஞ்சி:
ஸாகாரதா ஸத்யஸதாரகா ஸா ।

ஸாகாரதா ஸத்யஸதாரகா ஸா
சிரம் விரஞ்சிர்ந சிரம் விரஞ்சி:॥ 2॥

தாமஸீத்யஸதி ஸத்யஸீமதா
மாயயாக்ஷமஸமக்ஷயாயமா ।

மாயயாக்ஷஸமக்ஷயாயமா
தாமஸீத்யஸதி ஸத்யஸீமதா ॥ 3॥

கா தாபக்⁴நீ தாரகாத்³யா விபாபா
த்ரேதா⁴ வித்³யா நோஷ்ணக்ரு’த்யம் நிவாஸே ।

ஸேவா நித்யம் க்ரு’ஷ்ணநோத்³யா விதா⁴த்ரே
பாபாவித்³யாகாரதாக்⁴நீ பதாகா ॥ 4॥

ஶ்ரீராமதோ மத்⁴யமதோதி³ யேந
தீ⁴ரோऽநிஶம் வஶ்யவதீவராத்³வா ।

த்³வாராவதீவஶ்யவஶம் நிரோதீ⁴
நயேதி³தோ மத்⁴யமதோऽமரா ஶ்ரீ:॥ 5॥

கௌஶிகே த்ரிதபஸிக்ஷரவ்ரதீ
யோऽத³தா³த்³ऽத்³விதநயஸ்வமாதுரம் ।

ரந்துமாஸ்வயந தத்³விதா³த³யோऽ
தீவ்ரரக்ஷஸி பதத்ரிகேஶிகௌ ॥ 6॥

லம்பா³த⁴ரோரு த்ரயலம்ப³நாஸே
த்வம் யாஹி யாஹிக்ஷரமாக³தாஜ்ஞா ।

ஜ்ஞாதாக³மா ரக்ஷ ஹி யாஹி யா த்வம்
ஸேநா ப³லம் யத்ர ருரோத⁴ பா³லம் ॥ 7॥

லங்காயநா நித்யக³மா த⁴வாஶா
ஸாகம் தயாநுந்நயமாநுகாரா ।

ராகாநுமா யந்நநு யாதகம்ஸா
ஶாவாத⁴மாக³த்ய நிநாய காலம் ॥ 8॥

கா³தி⁴ஜாத்⁴வரவைரா யே
தேऽதீதா ரக்ஷஸா மதா: ।

தாமஸாக்ஷரதாதீதே
யே ராவைரத்⁴வஜாதி⁴கா:³॥ 9॥

தாவதே³வ த³யா தே³வே
யாகே³ யாவத³வாஸநா ।

நாஸவாத³வயா கே³யா
வேதே³ யாத³வதே³வதா ॥ 10॥

ஸபா⁴ஸ்வயே ப⁴க்³நமநேந சாபம்
கீநாஶதாநத்³த⁴ருஷா ஶிலாஶை: ।

ஶைலாஶிஷாருத்³த⁴நதாஶநாகீ
பஞ்சாநநே மக்³நப⁴யே ஸ்வபா⁴ஸ:॥ 11॥

ந வேத³ யாமக்ஷரபா⁴மஸீதாம்
கா தாரகா விஷ்ணுஜிதேऽவிவாதே³ ।

தே³வாவிதே ஜிஷ்ணுவிகாரதா கா
தாம் ஸீமபா⁴ரக்ஷமயாத³வேந ॥ 12॥

தீவ்ரகோ³ரந்வயத்ரார்யோ
வைதே³ஹீமநஸோ மத: ।

தமஸோ ந மஹீதே³வை-

ர்யாத்ராயந்வரகோ³வ்ரதீ ॥ 13॥
வேத³ யா பத்³மஸத³நம்
ஸாதா⁴ராவததார மா ।

மாரதா தவ ராதா⁴ ஸா
நந்த³ஸத்³மப யாத³வே ॥ 14॥

ஶைவதோ ஹநநேऽரோதீ⁴
யோ தே³வேஷு ந்ரு’போத்ஸவ: ।

வத்ஸபோ ந்ரு’ஷு வேதே³ யோ
தீ⁴ரோऽநேந ஹதோऽவஶை:॥ 15॥

நாகோ³பகோ³ऽஸிக்ஷர மே பிநாகேऽ
நாயோऽஜநே த⁴ர்மத⁴நேந தா³நம் ।

நந்தா³நநே த⁴ர்மத⁴நே ஜயோ நா
கேநாபி மே ரக்ஷஸி கோ³பகோ³ ந:॥ 16॥

ததாந தா³ம ப்ரமதா³ பதா³ய
நேமே ருசாமஸ்வநஸுந்த³ராக்ஷீ ।

க்ஷீராத³ஸும் ந ஸ்வமசாரு மேநே
யதா³ப தா³ம ப்ரமதா³ நதாத:॥ 17॥

தாமிதோ மத்தஸூத்ராமா
ஶாபாதே³ஷ விகா³நதாம் ।

தாம் நகா³விஷதே³ऽபாஶா
மாத்ராஸூத்தமதோ மிதா ॥ 18॥

நாஸாவத்³யாபத்ரபாஜ்ஞாவிநோதீ³
தீ⁴ரோऽநுத்யா ஸஸ்மிதோऽத்³யாவிகீ³த்யா ।

த்யாகீ³ வித்³யாதோऽஸ்மி ஸத்த்யாநுரோதீ⁴
தீ³நோऽவிஜ்ஞா பாத்ரபத்³யாவஸாநா ॥ 19॥

ஸம்பா⁴விதம் பி⁴க்ஷுரகா³த³கா³ரம்
யாதாதி⁴ராப ஸ்வநகா⁴ஜவம்ஶ: ।

ஶவம் ஜகா⁴ந ஸ்வபராதி⁴தாயா
ரங்கா³த³கா³ரக்ஷுபி⁴தம் விபா⁴ஸம் ॥ 20॥

தயாதிதாரஸ்வநயாக³தம் மா
லோகாபவாத³த்³விதயம் பிநாகே ।

கேநாபி யம் தத்³வித³வாப காலோ
மாதங்க³யாநஸ்வரதாதியாத:॥ 21॥

ஶவேऽவிதா³ சித்ரகுரங்க³மாலா
பஞ்சாவடீநர்ம ந ரோசதே வா ।

வாதேऽசரோ நர்மநடீவ சாபம்
லாமாக³ரம் குத்ரசிதா³விவேஶ ॥ 22॥

நேஹ வா க்ஷிபஸி பக்ஷிகந்த⁴ரா
மாலிநீ ஸ்வமதமத்த தூ³யதே ।

தே யதூ³த்தமதம ஸ்வநீலமா-
ராத⁴கம் க்ஷிபஸி பக்ஷிவாஹநே ॥ 23॥

வநாந்தயாநஸ்வணுவேத³நாஸு
யோஷாம்ரு’தேऽரண்யக³தாவிரோதீ⁴ ।

தீ⁴ரோऽவிதாக³ண்யரதே ம்ரு’ஷா யோ
ஸுநாத³வேணுஸ்வநயாதநாம் வ:॥ 24॥

கிம் நு தோயரஸா பம்பா
ந ஸேவா நியதேந வை ।

வைநதேயநிவாஸேந
பாபம் ஸாரயதோ நு கிம் ॥ 25॥

ஸ நதாதபஹா தேந
ஸ்வம் ஶேநாவிஹிதாக³ஸம் ।

ஸங்க³தாஹிவிநாஶே ஸ்வம்
நேதேஹாப ததாந ஸ:॥ 26॥

கபிதாலவிபா⁴கே³ந
யோஷாதோ³ऽநுநயேந ஸ: ।

ஸ நயே நநு தோ³ஷாயோ
நகே³ பா⁴விலதாபிக:॥ 27॥

தே ஸபா⁴ ப்ரகபிவர்ணமாலிகா
நால்பகப்ரஸரமப்⁴ரகல்பிதா ।

தால்பிகப்⁴ரமரஸப்ரகல்பநா
காலிமர்ணவ பிக ப்ரபா⁴ஸதே ॥ 28॥

ராவணேऽக்ஷிபதநத்ரபாநதே

நால்பகப்⁴ரமணமக்ரமாதுரம் ।
ரந்துமாக்ரமணமப்⁴ரகல்பநா
தேந பாத்ரநதபக்ஷிணே வரா ॥ 29॥

தை³வே யோகே³ ஸேவாதா³நம்
ஶங்கா நாயே லங்காயாநே ।

நேயாகாலம் யேநாகாஶம்
நந்தா³வாஸே கே³யோ வேதை:³॥ 30॥

ஶங்காவஜ்ஞாநுத்வநுஜ்ஞாவகாஶம்
யாநே நத்³யாமுக்³ரமுத்³யாநநேயா ।

யாநே நத்³யாமுக்³ரமுத்³யாநநேயா
ஶங்காவஜ்ஞாநுத்வநுஜ்ஞாவகாஶம் ॥ 31॥

வா தி³தே³ஶ த்³விஸீதாயாம்
யம் பாதோ²யநஸேதவே ।

வைதஸேந யதோ²பாயம்
யந்தாஸீத்³ऽவிஶதே³ தி³வா ॥ 32॥

வாயுஜோऽநுமதோ நேமே
ஸங்க்³ராமேऽரவிதோऽஹ்நி வ: ।

வஹ்நிதோ விரமே க்³ராஸம்
மேநேऽதோऽமநுஜோ யுவா ॥ 33॥

க்ஷதாய மா யத்ர ரகோ⁴ரிதாயு-
ரங்காநுகா³நந்யவயோऽயநாநி ।

நிநாய யோ வந்யநகா³நுகாரம்
யுதாரிகோ⁴ரத்ரயமாயதாக்ஷ:॥ 34॥

தாரகே ரிபுராப ஶ்ரீ-

ருசா தா³ஸஸுதாந்வித: ।
தந்விதாஸு ஸதா³சாரு
ஶ்ரீபுரா புரி கே ரதா ॥ 35॥

லங்கா ரங்காங்க³ராத்⁴யாஸம்
யாநே மேயா காராவ்யாஸே ।

ஸேவ்யா ராகா யாமே நேயா

ஸந்த்⁴யாராகா³காரம் காலம் ॥ 36॥
॥ இதி ஶ்ரீதை³வஜ்ஞபண்டி³த ஸூர்யகவி விரசிதம்
விலோமாக்ஷரராமக்ரு’ஷ்ணகாவ்யம் ஸமாப்தம் ॥

